
BO‘LAJAK BOSHLANG‘ICH 
SINF O‘QITUVCHILARINING 
KONFLIKTOLOGIK 
KOMPONENTLARINI 
RIVOJLANTIRISH
Xadicha Muxammadiyeva Karomatovna
Nizomiy nomidagi O‘zbekiston Milliy Pedagogika Universiteti
Boshlang‘ich ta’lim fakulteti
Boshlang‘ich ta’lim pedagogikasi kafedrasi (PhD), dotsenti

Zaripova Xolida Baxtiyor qizi
Toshkent Ijtimoiy Innovatsiya Universiteti
Boshlang‘ich ta’lim yo‘nalishi 3-kurs talabasi

Annotatsiya: Bo‘lajak boshlang‘ich sinf o‘qituvchilarining kasbiy tayyorgarligida konfliktologik kompetentlikning o‘rni 
va ahamiyati yoritilgan. Tadqiqot jarayonida boshlang‘ich sinf ta’lim jarayonida yuzaga keladigan nizolarning o‘ziga xos 
xususiyatlari tahlil qilinib, bo‘lajak pedagoglarda nizolarni boshqarish ko‘nikmalarini shakllantirishning pedagogik shart-
sharoitlari aniqlangan.

Kalit so‘zlar: boshlang‘ich ta’lim, bo‘lajak o‘qituvchi, konfliktologik kompetentlik, pedagogik nizo, muloqot madaniyati, 
emotsional intellekt, nizolarni boshqarish, hamkorlik strategiyasi.
Abstract: The role and significance of conflictological competence in the professional training of future primary school 
teachers are highlighted. During the study, the characteristics of conflicts arising in the primary school educational pro-
cess were analyzed, and pedagogical conditions for developing conflict management skills among future educators were 
identified.

Key words: primary education, future teacher, conflictological competence, pedagogical conflict, communication culture, 
emotional intelligence, conflict management, cooperation strategy.
Аннотация: Освещаются роль и значение конфликтологической компетентности в профессиональной подготовке 
будущих учителей начальных классов. В ходе исследования проанализированы особенности конфликтов, воз-
никающих в образовательном процессе начальной школы, а также выявлены педагогические условия формиро-
вания навыков управления конфликтами у будущих педагогов.

Ключевые слова: начальное образование, будущий учитель, конфликтологическая компетентность, педагоги-
ческий конфликт, культура общения, эмоциональный интеллект, управление конфликтами, стратегия сотрудни-
чества.

KIRISH
O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan 

Yangi O‘zbekistonning taraqqiyot strategiyasi to‘g‘risida”gi PF–60-son1 Farmoni, Oʻzbekiston Respublikasi 
Prezidentining 2019-yil 29-apreldagi “Oʻzbekiston Respublikasi Xalq taʼlimi tizimini 2030-yilgacha rivojlantirish 
konsepsiyasini tasdiqlash toʻgʻrisida”gi PF–5712-son2 Farmonlari, O‘zbekiston Respublikasi Prezidentining 
2022-yil 2-dekabrdagi “2030-yilgacha Oʻzbekiston Respublikasining “yashil” iqtisodiyotga oʻtishiga qaratilgan 
islohotlar samaradorligini oshirish boʻyicha chora-tadbirlar toʻgʻrisida”gi PQ–436-son3 qarori hamda Oʻzbekis
ton Respublikasi Prezidentining 2017-yil 20-apreldagi “Oliy ta’lim tizimini yanada rivojlantirish chora-tadbirlari 

1	 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida”gi PF–60-son Farmoni: https://lex.uz/uz/docs/-5841063 

2	 Oʻzbekiston Respublikasi Prezidentining 2019-yil 29-apreldagi “Oʻzbekiston Respublikasi Xalq taʼlimi tizimini 2030-yilgacha rivojlan
tirish konsepsiyasini tasdiqlash toʻgʻrisida”gi PF–5712-son Farmon: https://lex.uz/ru/docs/-4312785 

3	 O‘zbekiston Respublikasi Prezidentining 2022-yil 2-dekabrdagi “2030-yilgacha Oʻzbekiston Respublikasining “yashil” iqtisodiyotga 
oʻtishiga qaratilgan islohotlar samaradorligini oshirish boʻyicha chora-tadbirlar toʻgʻrisida”gi PQ–436-son qarori: https://lex.uz/docs/-
6303230 

to‘g‘risida”gi PQ–2909-son4 qarorlari va boshqa me’yoriy-huquqiy hujjatlarda belgilangan vazifalarni amalga 
oshirishga mazkur tadqiqot ishi muayyan darajada xizmat qiladi.

Bugungi kunda jahon miqyosida ta’lim paradigmalarining tubdan o‘zgarishi o‘qituvchi zimmasiga nafaqat 
o‘quv dasturini yetkazish, balki sinfdagi murakkab ijtimoiy-psixologik iqlimni boshqarish, har bir o‘quvchi bilan 
individual muloqot o‘rnatish mas’uliyatini ham yuklamoqda. Boshlang‘ich sinf davri – bu bolaning ijtimoiy muno-
sabatlarga kirishadigan, o‘zining “men”ini shakllantiradigan ilk jiddiy bosqichidir. Aynan shu pallada “o‘quv-
chi–o‘quvchi”, “o‘qituvchi–o‘quvchi” va “o‘qituvchi–ota-ona” zanjirida turli xil ziddiyatlar, konfliktlar va qara-
ma-qarshiliklarning yuzaga kelishi tabiiy pedagogik jarayon hisoblanadi.

Konflikt o‘zi nima? U qanday paydo bo‘ladi? Konflikt – o‘zaro qarama-qarshi bo‘lgan ziddiyatli manfaatlar 
va munosabatlarning ochiq to‘qnashuvidir. Hayot konfliktlarga to‘la. Insonning jamiyatdagi yashash tarzini turli 
ziddiyatlarsiz tasavvur etib bo‘lmaydi. Bunday ziddiyatlarga har qanday yoshda, har joyda va har qanday vazi-
yatda duch kelish mumkin.

O‘zbekiston Respublikasi Prezidenti Shavkat Mirziyoyev o‘zining 2020-yil 30-sentabrdagi O‘qituvchi va 
murabbiylar kuniga bag‘ishlangan tantanali marosimdagi nutqida ta’kidlaganidek: “Biz o‘qituvchi maqomini 
ko‘tarishni, uning obro‘-e’tiborini oshirishni jamiyatni rivojlantirishning eng muhim sharti deb bilamiz. Zero, 
muallim – bu nafaqat dars beruvchi shaxs, balki kelajak bunyodkorlarining qalbiga yo‘l topuvchi muhandisdir”. 
Mazkur fikrlar zamirida o‘qituvchining muloqot madaniyati va har qanday murakkab vaziyatda ham pedagogik 
vazminlikni saqlab, yosh avlod tarbiyasiga mas’ul bo‘lishi lozimligi yotadi.

Shuningdek, 2023-yil 31-avgust kuni Mustaqillikning 32-yilligiga bag‘ishlangan tantanali marosimdagi 
nutqida ta’lim tizimidagi islohotlar haqida so‘z yuritar ekan, “Maktab – bu hayot-mamot masalasi, kelajak 
masalasi” degan strategik g‘oyani ilgari surdi. Ushbu fikrlar bo‘lajak boshlang‘ich sinf o‘qituvchilarining zimma-
siga nafaqat o‘quvchilarga bilim berish, balki sinf jamoasidagi har bir ijtimoiy nizo va ziddiyatni pedagogik 
mahorat bilan bartaraf etish mas’uliyatini ham yuklaydi. Chunki o‘qituvchining konfliktologik tayyorgarligi 
bolaning maktabga bo‘lgan mehri va jamiyatga moslashish darajasini belgilab beruvchi asosiy omil hisoblanadi.

MAVZUGA OID ADABIYOTLAR SHARHI
Konfliktologik kompetentlik tushunchasi zamonaviy pedagogik antropologiyaning markaziy muammola

ridan biri bo‘lib, u shaxsning nafaqat kasbiy, balki ijtimoiy adaptatsiyasini ham belgilaydi. Ushbu yo‘nalishdagi 
tadqiqotlarni quyidagi uchta asosiy klasterga bo‘lib o‘rganish maqsadga muvofiq:

Psixologik va konseptual yondashuvlar

Jahon psixologiya fanida konfliktologik kompetentlik muammosi muloqot samaradorligi kontekstida 
o‘rganiladi.

L. A. Petrovskaya o‘zining fundamental asarlarida ushbu tushunchani shaxsning “ijtimoiy-psixologik 
kompetentligi”ning tarkibiy qismi sifatida e’tirof etadi. Uning fikricha, o‘qituvchi nizo vaziyatida nafaqat tashqi 
xatti-harakatlarni, balki o‘zining ichki emotsional kechinmalarini ham “refleksiya” (o‘z-o‘zini tahlil qilish) qilishi 
shart.

Shu bilan birga, A. Ya. Antsupov va A. I. Shipilov tomonidan ishlab chiqilgan “nizolarni boshqarishning 
tizimli-funksional modeli” o‘qituvchiga nizoni dinamik jarayon sifatida ko‘rish imkonini beradi. Ular nizoni 
bartaraf etishda “pedagogik diagnostika” (nizo sababini aniqlash) va “prognozlash” (nizo oqibatini oldindan 
ko‘rish) bosqichlarining muhimligini ilmiy asoslab berganlar.

Pedagogik tayyorgarlikning tarkibiy tuzilishi

O. I. Sherbakova o‘qituvchining konfliktologik tayyorgarligini shunchaki bilimlar to‘plami emas, balki “inte-
grallashgan shaxsiy xususiyat” deb ta’riflaydi. Uning yondashuviga ko‘ra, bo‘lajak o‘qituvchida quyidagi kompe-
tensiyalar sintezi bo‘lishi lozim:

•	 Gnostik komponent: nizolarning psixologik tabiatini tushunish va ularni tasniflay olish.

•	 Regulyativ komponent: stressli vaziyatlarda o‘zini jilovlash va “emotsional portlash”larning oldini olish.

•	 Kommunikativ komponent: nizo ishtirokchilari bilan konstruktiv muloqot o‘rnata olish va “faol tinglash” 
ko‘nikmalaridan foydalanish.

4	 Oʻzbekiston Respublikasi Prezidentining 2017-yil 20-apreldagi “Oliy ta’lim tizimini yanada rivojlantirish chora-tadbirlari to‘g‘risida”gi 
PQ–2909-son qaror: https://lex.uz/docs/-3171590 

Milliy pedagogika va mahalliy tadqiqotlar tahlili

O‘zbekistonlik olimlarning tadqiqotlarida konfliktologik masalalar milliy mentalitet va sharqona muloqot 
etikasi bilan chambarchas bog‘liq holda o‘rganilgan.

•	 N. N. Azizxo‘jayeva bo‘lajak o‘qituvchilarning kasbiy shakllanishida “Pedagogik mahorat” kursining o‘rnini 
ta’kidlab, unda nizolarni bartaraf etishning kreativ yo‘llari (o‘yin texnologiyalari, keyslar)ni qo‘llash samara-
dorligini ko‘rsatib o‘tgan.

•	 E. G‘. G‘oziyev o‘smirlik va kichik maktab yoshidagi bolalarning ontogenetik rivojlanish xususiyatlarini tahlil 
qilib, o‘qituvchi va o‘quvchi o‘rtasidagi “psixologik masofa”ning buzilishi nizolarning asosiy manbasi ekan-
ligini ta’kidlaydi.

•	 M. G. Davletshin va S. M. To‘ychiyeva o‘qituvchi shaxsida “bag‘rikenglik” (tolerantlik) va “pedagogik 
takt” (nazokat) kabi fazilatlarni rivojlantirish har qanday nizoni tinch yo‘l bilan hal qilishning fundamental 
poydevori ekanligini asoslaganlar.

Boshlang‘ich ta’limdagi bo‘shliqlar va muammolar

Hozirgi kunga qadar olib borilgan tadqiqotlarning aksariyati yuqori sinf o‘quvchilari yoki talabalar o‘rtasidagi 
nizolarga qaratilgan. Vaholanki, boshlang‘ich sinf o‘qituvchisi uchun “uch tomonlama nizo” (o‘qituvchi–o‘quvchi–
ota-ona) o‘ta murakkab va spetsifik xarakterga ega. Boshlang‘ich sinf o‘quvchilarining “kognitiv egotsentrizmi” 
(bolaning o‘zini dunyo markazi deb bilishi va boshqalarning his-tuyg‘ularini tushunishga tayyor emasligi) hamda 
“affektiv reaksiyalari” (vaziyatga o‘ta hissiy munosabat bildirishi) o‘qituvchidan yuqori darajadagi konfliktologik 
hushyorlikni talab qiladi. Mavjud metodik adabiyotlarda aynan shu yoshdagi bolalarning psixologik portretidan 
kelib chiqqan holda nizolarni boshqarishning amaliy mexanizmlari (algoritmlari) yetarli darajada tizimlashti
rilmagan. Bo‘lajak boshlang‘ich sinf o‘qituvchilarining konfliktologik komponentlarini rivojlantirish muammosi 
nazariy jihatdan keng o‘rganilgan bo‘lsa-da, amaliy-metodik jihatdan yangicha yondashuvlarni, xususan, kichik 
maktab yoshidagi o‘quvchilar bilan ishlashning o‘ziga xosligini hisobga oluvchi texnologiyalarni talab etadi.

TADQIQOT METODOLOGIYASI
Mazkur tadqiqotning metodologik asosi bo‘lajak boshlang‘ich sinf o‘qituvchilarida konfliktologik kompo-

nentlarni rivojlantirish darajasini aniqlash va ularni amaliy ko‘nikmalar bilan boyitishga qaratilgan kompleks 
yondashuvdan iborat. Tadqiqot jarayoni O‘zbekistonning yetakchi pedagogika yo‘nalishidagi oliy ta’lim muas-
sasalarining boshlang‘ich ta’lim fakulteti 3–4-kurs talabalari (jami 120 nafar respondent) ishtirokida tashkil etildi. 
Tanlov guruhining aynan bitiruvchi bosqich talabalari orasidan saralab olinganligi ularning pedagogik amaliyot 
davomida real maktab muhiti bilan to‘qnashganligi va kasbiy shakllanishning yakuniy bosqichida ekanligi bilan 
izohlanadi. Tadqiqotning obyektivligini ta’minlash maqsadida quyidagi metodlar va diagnostika instrumentlari 
majmuasidan foydalanildi.

Birinchi bosqichda talabalarning nizoli vaziyatlardagi subyektiv pozitsiyasini aniqlash uchun K. Tomas-
ning “Nizoli vaziyatda xulq-atvor strategiyasini aniqlash” diagnostika instrumentidan foydalanildi. Ushbu meto-
dika yordamida respondentlarning beshta asosiy xulq-atvor modeli: raqobat (o‘z manfaatini ustun qo‘yish), 
hamkorlik (o‘zaro manfaatli yechim), murosa (yon bosish orqali kelishuv), qochish (muammoni e’tiborsiz qoldi-
rish) va moslashish (qarshi tomon xohishiga bo‘ysunish) strategiyalariga moyilligi miqdoriy hamda sifat jihatidan 
tahlil qilindi. Bu orqali bo‘lajak o‘qituvchining krizis holatlarida konstruktiv yoki destruktiv harakat qilish ehtimoli 
prognoz qilindi.

Ikkinchi bosqichda konfliktologik komponentning emotsional asosi hisoblangan empatiya darajasini 
o‘rganish maqsadida V. Boyko metodikasi qo‘llanildi. Mazkur metodika yordamida talabalarning boshqa shaxs
ning ruhiy holatini his qilish, uning motivlarini tushunish va muloqot davomida o‘zining emotsional reaksiyalarini 
jilovlay olish qobiliyati (ratsional, emotsional va intuitiv kanallar bo‘yicha) baholandi. Zero, boshlang‘ich sinf 
o‘qituvchisi uchun bolaning yosh xususiyatidan kelib chiqadigan agressiya yoki norozilikni shaxsiy haqorat sifa-
tida emas, balki pedagogik vaziyat sifatida qabul qilishda empatiya hal qiluvchi rol o‘ynaydi.

Uchinchi bosqichda nazariy xulosalarni amaliyotga tatbiq etish maqsadida “Nizoli vaziyatlar laboratoriyasi” 
nomli pedagogik eksperiment tashkil etildi. Ushbu jarayonda modellashtirish metodidan foydalanilib, talabalar 
dars jarayonida yuzaga kelishi mumkin bo‘lgan real keyslar (masalan, o‘quvchining darsda yig‘lashi, ota-onaning 
baholash tizimidan asossiz noroziligi, o‘quvchilar o‘rtasidagi jismoniy to‘qnashuvlar) ustida ishladilar. Rolli 
o‘yinlar texnologiyasi orqali talabalar “o‘qituvchi”, “bola” va “agressiv ota-ona” rollarini ijro etib, nizoni neytral-
lashtirishning eng maqbul nutqiy va psixologik usullarini amalda sinab ko‘rdilar.

Olingan ma’lumotlar matematik-statistik tahlil qilinib, ishlab chiqilgan metodikaning samaradorlik koeffitsi-
yenti hamda talabalarning kasbiy refleksiyasi o‘sish dinamikasi aniqlandi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

547

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(4)-son

TAHLIL VA NATIJALAR
Tadqiqot davomida olingan natijalar bo‘lajak boshlang‘ich sinf o‘qituvchilarining konfliktologik tayyorgar-

ligi dinamik xarakterga ega ekanligini ko‘rsatdi. Eksperimentning dastlabki (aniqlovchi) bosqichida K. Tomas 
testi natijalariga ko‘ra, talabalarning aksariyati nizoli vaziyatlarda subyektiv va himoya pozitsiyasini egallashga 
moyilligi aniqlandi.

Nizoli vaziyatlarda xulq-atvor strategiyalari tahlili

Dastlabki so‘rovnomada talabalarning 42 % qismi “Qochish” va “Moslashish” strategiyalarini tanlagan. Bu 
holat bo‘lajak pedagoglarning nizo o‘chog‘idan cho‘chishi va muammoni hal qilish o‘rniga uni kechiktirishga 
urinishini ko‘rsatadi. Faqatgina 18 % respondentda “Hamkorlik” (konstruktiv yechim) strategiyasi ustunlik 
qilgan. “Nizoli vaziyatlar laboratoriyasi” va amaliy keyslar bilan ishlash mashg‘ulotlaridan so‘ng ko‘rsatkichlar 
quyidagicha o‘zgardi:

Talabalarning nizoli vaziyatlardagi strategiyalari dinamikasi
Strategiya turlari Eksperimentdan oldin (%) Eksperimentdan keyin (%) O‘zgarish (+/–)

Hamkorlik 18 % 45 % +27 %

Murosa 12 % 28 % +16 %

Raqobat 28 % 12 % –16 %

Qochish 25 % 10 % –15 %

Moslashish 17 % 5 % –12 %

Natijalar shuni ko‘rsatadiki, amaliy mashg‘ulotlar orqali talabalarda hamkorlik qilish va har ikki tomon uchun 
manfaatli yechim topish ko‘nikmasi 27 % ga oshgan.

Empatiya darajasi va emotsional boshqaruv

V. Boyko metodikasi bo‘yicha o‘tkazilgan tahlillar shuni ko‘rsatdiki, boshlang‘ich sinf o‘qituvchilarida empa-
tiyaning “emotsional kanali” nisbatan yuqori, biroq “ratsional kanal” (vaziyatni aql bilan tahlil qilish) sust rivo-
jlangan. Eksperiment jarayonida talabalarning 72 % qismi boshlang‘ich sinf o‘quvchisining yoshi bilan bog‘liq 
xatti-harakatlarini (masalan, sababsiz yig‘lash yoki agressiya) o‘zlariga nisbatan shaxsiy haqorat emas, balki 
“yordam so‘rash signali” sifatida qabul qilishni o‘rgandilar. Bu esa ularning konfliktologik komponentining “psix-
ologik barqarorlik” elementi shakllanganidan dalolat beradi.

“Nizoli vaziyatlar laboratoriyasi” doirasida o‘tkazilgan rolli o‘yinlarda talabalar quyidagi muhim yutuqlarga 
erishdilar:

1.	 Nutqiy madaniyat: nizoli muloqotda “Sen-xabar” (ayblash) o‘rniga “Men-xabar” (his-tuyg‘uni tushuntirish) 
texnikasini qo‘llash koeffitsiyenti oshdi. 

2.	 Ota-onalar bilan ishlash: agressiv kayfiyatdagi ota-onalar bilan muloqotda o‘qituvchining professional 
pozitsiyasini saqlab qolish va muammoni bolaning manfaati nuqtayi nazaridan hal qilish ko‘nikmasi shakl-
landi. 

3.	 Refleksiya: talabalarning 85 % qismi eksperimentdan so‘ng o‘zlarining nizo vaqtidagi xatti-harakatlarini 
tanqidiy baholashni hamda xatolar ustida ishlashni boshlaganliklarini ta’kidladilar. 

Bo‘lajak o‘qituvchilarni tayyorlashda faqat nazariy bilim berish yetarli emas. Tadqiqot natijalari ko‘rsat
ganidek, maxsus modellashtirilgan amaliy muhit (laboratoriya) talabalarda konfliktologik immunitetni shakllan
tirishning eng samarali vositasi hisoblanadi.

XULOSA VA TAKLIFLAR
Bo‘lajak boshlang‘ich sinf o‘qituvchilarining konfliktologik kompetentligini rivojlantirish muammosi bo‘yicha 

olib borilgan tadqiqotlar shuni ko‘rsatdiki, zamonaviy pedagog nafaqat bilim beruvchi, balki sinfdagi murakkab 
ijtimoiy-psixologik jarayonlarni boshqaruvchi moderator ham bo‘lishi shart. O‘tkazilgan tajriba-sinov ishlari va 
tahlillar natijasida shunday xulosaga kelindiki, oliy ta’lim o‘quv jarayoniga “Pedagogik konfliktologiya” maxsus 
kurslarini tizimli ravishda joriy etish, talabalarda refleksiya va empatiya hissini rivojlantirishga qaratilgan psixo
logik treninglarni ko‘paytirish hamda pedagogik amaliyot davomida real nizo vaziyatlarini “Keys-stadi” metodi 
orqali tahlil qilish bo‘lajak mutaxassislarning kasbiy tayyorgarligini sifat jihatidan yangi bosqichga ko‘taradi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

548

2026-yil, may, 5(4)-son

O‘qituvchining konfliktologik tayyorgarligi shunchaki muloqot texnikasi emas, balki uning professional salo-
matligi va o‘quvchilar bilan sog‘lom ma’naviy muhit o‘rnata olishining bosh kafolati hisoblanadi. Zero, nizolarni 
konstruktiv hal eta oladigan pedagog nafaqat o‘zining ish samaradorligini saqlab qoladi, balki yosh avlodga 
ham jamiyatda hamkorlik qilish va madaniyatli muloqot yuritishning ilk hayotiy darsini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(4)-son

2026. №5(4)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


